
TERCERA CARTADEL APOSTOL
SAN JUAN

Gayo turãte que eriqui Dios je ra
1 Juan ndei se. Ameɨte se. A aɨco ãmbesambesa

ndeje a, Gayo. Aɨco nyesecua tuchɨte nderese co.
2 Sechesecua, acheẽ mbeɨte quia Dios je nderɨɨ ̃

co. Dios nemingo turã sacuã. Nderete abe mingo
turã sacuã no. Sã ereɨco siqui tuchɨte Dios rese no.

3 Seya tuchɨ que jirandu mose nderese ra. Nan-
deresendamonguengaẽ sembiirandunderese ra.
—Gayo riqui tuchɨ Dios rese aque, ɨ que sembi-
irandu ra.

4—Nderiirĩ nyɨ tuchɨ Dios rese pee, ɨ mose seje,
sembia beɨte equia co. Ũquɨ ̃nguiatu sembia tuchɨ
nguiã mbaemo sɨ co.

5Sechesecua, ereɨco turã tuchɨ nanderesenda je
huee. Ishonda je abe no. Mbae turã eresaã saã
mbeɨte quia ee huee.

6UrechumunuamosequeDiosquiatomourem-
biirandu ndeturã ndese ra. —Nyesecua tuchɨ que
urerese ra, ɨ que ecuaẽ ñee ure je ra. Mbae turã
emondo mondo beɨ ee, embucuata turã sacuã. Eɨ ̃
mose ra Dios ia tuchɨ nderese.

7 Jesús rɨɨ ̃nguiatu ũquɨ ̃ndiqui nguiã ngata mbia
mbaaquiatu quiatu. Mbae mo nda eisi chooño eã
Jesús ɨcuasa reãmo sɨ.

8 Nyebe nande chõ mbae nandemee mee ee.
Dios cheẽ nenei neneisate quia ũquɨ ̃nde.

Diótrefes ucuasu raã ñooño

9 Papel jua que ambesa rei mondo jeñumunua ji
je ra. Diótrefes quiatu seoseɨ chɨãte nguiã. —Se mɨɨ
ño ererecuarã, ɨte.

10Huee sesomose raDiótrefes ɨcuãasenei jẽ ja je.
Ae ɨcuãesaãure jenae, ũquɨ.̃ Nanderesendaabe isi
teã teã nyee. Emo eisi turã sete mose, ñee asi asi
chõ nguiã aque abe je no. Mombo chõ nguiã hue
sɨ no.

11 Sechesecua, ereɨcochɨ ̃ nda eɨcuã mo nduɨ.
Eturã nduɨ chõ eɨco. Eturã nduɨnda quiarei Dios
resenda. Ae siqui quia eɨcuã nduɨ, ũquɨ ̃ndei Dios
resenda eã.

Eturã tuchɨ, ɨDemetrio je
12Demetrio quiarei eturã tuchɨ. Co eriqui tuchɨ

Dios rese co. Mbia ja abe ñee turãte quia erɨɨ ̃ũquɨ.̃
Se abe acheẽ turãte quia erɨɨ ̃ co. Acheẽ ñooño ãte
que se quia jẽje resẽ.

Juan embesa huɨ beɨ
13Mbae tasenei ja tuchɨ ndeje, ae rei que se ra.

Ambesa oco sereãtemondo ndeje.
14Namo jiri ra amae nderese reae. Aque mose

ra nandecheẽ tuchɨ nandechue.
15 Sã Dios nembia turã mbeɨ mingo. Nande-

quiato a jenda ja saludos mondo quia ndeje aque.
Saludar ere sequiato hue jenda ja je.

